
EUSKAL HERRIA ® Hezkuntza

Begoiia Bilbaok,
Gurutze Ezkurdiak eta
Karmele Perezek
egindako lanek
urteotako eskola
materiala aztertu dute

"1NIGO BILBAO - BILBO

Luskal Herriak gero eta indar
gutxiago hartzen du euskaraz
ekoizten diren eskola liburue-
tan. Joan den mendeko 90eko

hamarkadaz geroztik, batez ere, .

egituraketa autonomikoek hartu

dute indarra eskoletan erabil-

tzen diren liburuetan. Argi ikus-
ten da hori Begofia Bilback, Gu-
rutze Bzkurdiak eta Karmele Pe-
rezek kaleratu berri dituzten

Euskal Curriculuma ala euskal
dimentsioa curriculumean? eta
Curriculuma eta ingurunca Eus-
kal Herrian izeneko liburuetan.

Liburuak Utriusque Vasconiae
argitaletxeak kaleratu ditu, ai-
patu hiru egileek euren doktore
tesietarako elkarlanean eginda-
ko azterketak laburtuz eta ira-
kurleentzat ulergarriago eginez.
Paulo Iztuetak egin die hitzau-
rrea liburu biei.

«Eskola liburuetan agertzen
den XX. mendeko Euskal He-
rriak gero eta irudi zatikatu eta
naliasiagoa eskatzen dio euskal
ikasleari, auzo-estatuekin gero
eta korapilatuagoa. Historia?
Irudi du historiarik ere ez dugu-
la», zioen Ezkurdiak Bilbon atzo
egindako agerraldian.

Azterketa 5. mailako eskola li-
buruetan oinarritu dute, euskal
gazteek 11 urte dituztela erabil-

IKERTZAILEAK atzoko aurkezpenean; Begofia Bilbao, Karmele Perez
Urraza eta Gurutze Ezkurdia. musowraminezancaze oness

tzen dituzten horietan, maila ho-
rretan jasotzen baitituzte lehen-
goz historiari buruzko eta, be-
raz, Fuskal Herria izan denari
buruzko argitasunak. Bizkaian
edo Gipuzkoan bertan ekoitzita-
ko liburuetan Euskal Herriaren
errealitate soziokulturala nabar-
menagoa bada ere, argi utzi zu-

ten agerraldi horretan euskaraz
kaleratzen diren eskola liburu
gehienak (%68) Madrilen, Bar-
tzelonan eta Zaragozan eginak
eta itzuliak direla. «Nafarroan
bada libururik EAE aipatu ere
egiten ez duena, ezta mugakide
dela edo hizkuntza bat komune-
an dutela esateko ere».

L.B.- BILBO

Curriculumeko edukiak eskola
liburuetan Euskal Herriaz zer
dioten ikusteko, Gurutze Fzkur-
diak historia hartu zuen tesiaren
oinarri. Bere izena ageri da, be-
raz, orain kaleratu diren liburue-
tan,

Diozuenez, eskola liburuetan Espai-
nia agertzen da oinarrizko eredu he-
zala. Guztietan gertatzen da hori?
Frantzian egiten diren eskola li-
buruetan Frantzia da, ez dago
Euskal Herririk. Espainiakoetan
berriz, autonomikoa da erreali-
tatea. Eta gero eta liburu gehia-
go kanpoan ekoizten denez, eta
itzuliak direnez, portzentajetan,
hori nabarmena da. Erreferente
autonomikoa da nagusi. Bertoko
eskola liburuetan erreferentzia
soziokulturala mantendu egiten
da. Baina hor ere informazio
asko kokatu barik ematen da, ia-
ia ematen den informagzioaren
erdia kokatu barik dago.

Izan daiteke hori modu bat gero ira-
kasleak berak informazioa kokatze-
ko?

Ez, kokatu bakoa denean izaten
dainformazio aseptikoa eman

nahi delako. Ez du balio kobazu-
lo baten argazkia agertzea eta ez
esatea nongoa den.

Esan gura du horrek ikasgeletan ez
dela Euskal Herriaz hitz egiten?

Ez, noski. Irakasleak askatasun
osoa dauka horretarako, eta ba-
dakigu hainbat ikastetxetan eus-
kal curriculuma lantzeko ahale-
gin berezia egiten dela. Hori hor
dago, eta ahalegina gure ikerke-
tan oso ondo kokatuta dago. Guk
erresistentzia deitu dugu. Badi-
ra identitate nagusi batzuk, ofi-
zialak, eta badira erresistentzia-
ko identitateak. Horiek bereiztu
egiten ditugu.

Agerraldian aipatu duzu umearen-
tzako liburuetan ageri dena dela
egia absolutua. Zer gertatzen daegia
hori ez bada liburuetan agertzen?
Egia absolutua ez, nik esan nahi
dudana da liburuetan agertzen
den informazioa dela umeak on-
tzat edo autoritatetzat hartzen
duena. Liburuan ez bada Euskal
Herria aipatzen, edo Euskal He-
rria zati batean bakarrik aipatua
badator, argi dago ume horrek
jasoko duen lehen ideia ez dela
izango oso zuzena. Gure ustez
informazioa zuzen eman behar

da. Gu herri soziokulturala gara.
Momentuz ez gara politikoki
ezer, baina bagara, soziokultu-
ralki existitzen gara.

Espainian legez curriculumaren edu-
kiaren %45 autonomia bakoitzari da-
gokio zehaztea. Gasteiz eta Irufeari,
hortaz. Zergatik ez dira aukera horre-
taz baliatzen eduki hori emateko?
Bofill txostenaren arabera, %22
da portzentajerik erabiliena.
Zergatik ez gara %45era hel-
tzen? Hori Hezkuntza Sailak
esan beharko luke. Argi dago po-
litika banatu horiek ez datozela
euskal izaera soziokultural ho-
rren mesedetan. Guk ezin dugu
besterik esan, dagoena baino.
Liburuek arrazoia ematen diete Eus-
kal Herria ameskeria dela diotenei?
Nik ez nuke hain modu biribile-
an esango. Hemen bide bat jo-
rratu dugu herri modura, eta hor
badira ahalegin handia egin du-
ten argitaletxeak. Horiek aintza-
kotzat hartu behar dira, eta era-
bili ere bai. Baina guk konstata-
zio bat egin dugu, neurtu. Eta
neurketak ematen duen segurta-
sun horretatik esan genezake as-
koz gehiago egin genezakeela
gaurko legearen barruan, eta

etorkizunean legeak aldatuko
balira, askoz hobe.

Curriculuma eta euskal dimentsioa,
ez dira gauza bera?
Curriculumaren oinarrian egon
behar du errealitate soziokultu-
ralak eta baita errealitate ofizia-
lak ere. Ez dugu uste oso plante-
amendu zuzena denik errealita-
te soziokulturala gainerako
informazio bezala aurkeztu nahi
izatea.

DIMENTSIOA

«Gure errealitate
soziokulturala
gainerako informazio
gisa aurkeztu nahi
izatea ez da zuzena»

ESKOLA LIBURUA

«Ez bada aipatzen
Euskal Herria,
umeak jasoko duen
lehen ideia ez da

zuzena izango»

Euskal Herria
ardatz hartzera
behartuta ez egon
arren, ahalegin
asko egiten dira

Gaur egungo errealitate politi-
ko-administratiboak kontuan
hartuta, Euskal Herriak erreali-
rate kulturala osatzen duela ja-
sotzen ez duten eskola liburuak
ez ditu gogoko Xabier Garago-
rrik: «Iruzur egiten diote herri
honi». EHUko Pedagogia irakas-
le horrek gertutik ezagutzen
ditu ikastolak, bera izan baitute
curriculum proiektuaren egilea.

Ezkurdiak, Bilbaok eta Pere-
zek egindako ekarpenak aintzat
hartu ditu, eta kaleratu berri di-
ren liburuetan jasotako datuak
kezkagarriak direla onartu
arren, argi utzi nahi izan dio Be-
rriari ikastoletan ez direla Eus-
kal Herritik kanpo ekoiztutako
eskola liburuak erabiltzen.

«Fz dago inolako derrigorta-
sunik materialak hautatzeko or-
duan, baina ikastoletan Elkar
edo Erein argitaletxeen liburnak
erabiltzen dira gehienbat. Sal-
buespena izango dira Euskal He-
rriaren ikuspegi murritz hori
erabiltzen dutenak, baina ez zait
burutik pasatzen ikastoletan ho-
rrelako libururik erabili daiteke-
enik», esan du Garagorrik.

Dioenez, irakasle askoren eta
eskola askotako joera bada ira-
kasle bakoitzak bere ikasketa
materialak hautatzea, ikastetxe-
aren hezkuntza proiektua edo
curriculuma gehiegi kontutan
hartu gabe. Tkastolek, hala ere,
badute beren hezkuntza proiek-
tua, «eta horren arabera egoki-
tzen den ikasketa materiala au-
keratzen dute».

Irakasleen atxikimendua

Juan Karlos Aretxabaleta Nafa-
rroako Sortzen Tkasbatuaz el-
karteko presidenteak argi dau-
ka, bere aldetik, eskola liburuek
irakatsi beharrekoa baldintzatu
badezakete ere, irakasleek, be-
ren kabuz, badutela zeresanik:
«Duten atxikimenduaren arabe-
ra, liburu ofizialetan agertzen
denarekin batera material osa-
garriak erabiltzen dituzte Fuskal
Herria ezagutarazteko».
Ikastetxeetan euskara eta eus-
kal kultura bezalakoak ageri ba-
dira ere hezkuntza proiektuek
maiz muga gehiegi dituztela dio:
«Askotan kanpotik datozkigun
legeek ez dute uzten hori guztia
behar bezala gauzatzen». Zen-
tzu horretan dio Eusko Jaurlari-
tzak ez duela curriculuma osa-
tzeko bere esku dagoen guztia
egiten. «Fdozein kasutan helbu-
rua ez litzateke eskumena bete-
tzea, baizik eta %100 gure curri-
culuma egin ahal izatea»,



